
OS NENOS E NENAS DE TRES ANOS APRENDIMOS A SER MAIORES: 
SABEMOS FACER UNHA RINGLEIRA DEREITIÑA, ESCOITAMOS 
SENTADIÑOS NO CORCHO O QUE @S COMPAÑEIR@S NOS QUEREN 
CONTAR, DISFRUTAMOS  UTILIZANDO A BIBLIOTECA DA CLASE, 
UTILIZAMOS O CALENDARIO E APRENDIMOS A OBSERVAR O TEMPO 
!"#"$"%&'()*%+,- 

!

PARTICIPAMOS EN TODAS AS ACTIVIDADES DO COLE E PASÁMOLO 
XENIAL.  

Visita ao Castro da cidade 
 Este curso estivemos estudando aos nosos devanceiros, 
os que vivían en castros. Enterámonos que no Monte da 
Cidade estaban facendo unha escavación arqueolóxica, 
estaban descubrindo un pobo! con dúas murallas defensivas! 
e unha zona industrial! 
O profe Juancho, fixo unhas chamadas e invitáronnos a 
facerlles un visita. 
Decidimos ir andando ata alí, así de paso, visitariamos o 
Parque Perihurbano, onde fixeron hai pouco unhas copias de 
castros, e fariamos un pouco de repaso do nome  das 
árbores. 

 
 
 
 
 
 
 
 
 

 
             
 Este foi o noso primero intento, á mitade de camiño, 
empezounos a chover!!! Tivemos que dar volta a fume de 
carozo!!! 
 
O segundo intento foi todo un éxito, chegamos alí con moi bo 
tempo, iamos un pouco nerviosos porque ese día era o último 
de escavación, esperabamos non molestar. 

!



!

   

 A nosa primeira parada.  

                         
 
Costounos chegar,pero chegamos.  
                                                     

   

   



!

   

   

   

 
Aprendemos moitísimo, todos foron moi amables connosco, 
explicáronnos todo que estaban facendo e descubriran. 
Deixáronnos pasar dentro dun castro, tocar restos de 
cerámica de fai dous mil catrocentos anos e  facer miles de 
preguntas sobre o seu traballo e o pobo que viviu alí fai miles 
de anos. 

Aquelar                   DEPARTAMENTO DE ORIENTACIÓN                                                                                     

O CARPINTEIRO E OS CRAVOS 

Unha tarde o señor Fontán, que tiña a carpintería debaixo da nosa casa, explicounos o 
xogo da táboa e dos cravos. Non tiña moito traballo o señor Fontán aquela tarde. As rapazas 
andabamos a enredar coas madeiras da carpintería, a armar e desarmar castelos, e, aínda que 
normalmente nos deixaba argallar e bourar pola obra, outras veces tamén nos rifaba, 
chimpándonos fóra, pois atrasabámoslle o traballo, e a relación non sempre era pacífica. 

 Pero aquela tarde, non debía ter moito que facer. Ou sentíase preguiceiro, non sei, se 
cadra polo aquel da primavera, que viña adiantada, como este ano. Ou foi un arrouto de 
filosofía…  O  caso  é  que  sentou  a  carón  nosa,  que  brincabamos  por  entre  as  estadas,  e 
díxomos con voz serea e profunda: 

-“Rapazas, vouvos ensinar o xogo da “táboa e dos cravos”. 

Eu non lembro que nos falase nunca desa maneira, con tanto interese e tanta atención. O 
normal era deixarnos estar, xa digo, coma quen sente as merlas nas cerdeiras, sabendo que 
unha parte das cereixas son para eles, para os paxaros, para que as peteiren e as leven, e 
outra (a máis cumprida) para o patrón. Nós eramos as merlas e él, o propietario das cerdeiras, 
quero dicir, da carpintería. Había ter os anos do meu avó. Poucos menos. 

 

-“Elexide unha táboa. A que máis vos guste. A máis lisa e bonitiña”. 

Eu elexín un resto de castiñeiro, brillante, mareliño, pensando que logo había ser para 
min. Isto era un caso extraordinario. Cando lle pediamos uns paus, para xogar a batallar por 
exemplo, o señor Fontán dábanos sempre o máis ruín, o que non servía para nada, edexamáis 
nos deixaba escoller. Máis aquela tarde, deixounos coller aquela táboa de castiñeiro. 

O señor Fontán apañou uns cravos. Cravos de latón e de ferro. De distintos tamaños e 
direferentes cabezas. Deunos un martelo a cada unha e díxonos: 

-“ Agora cravádeos na táboa. Dádelle co martelo e cravade todos os cravos”.  

 



 

Estivemos un bo anaco de tempo espetando cravos na táboa de madeira: ¡pam!, ¡pam!, 
¿pam!... Era excitante, a cada cal máis metido dentro. Apretábamos os beizos coa rabia, 
mentres batiamos nos ferros, cousa que a miña amiga Marta empezou a non gustarlle: 

-“Ídela deixar feita un cristo” -protestou Marta. 

Efectivamente, acabada a faena, a táboa semellaba un ourizo cacho, nada que ver coa 
superficie brillante e lisiña que escolleramos. 

-“Feita un cristo –confirmou o señor Fontán, volvéndoa dun lado para o outro- Non serve 
para nada. Ben podedes tirar con ela. ¿Sabedes canto lle custou á árbore facer ésta madeira?. 
Se cadra, máis de trinta anos, e poida que bastantes máis. Lograr unha madeira así de 
castiñeiro leva tempo, moitos invernos, moitas primaveras… Unha ducia de cravos, un martelo, 
e xa vedes…” 

Daquela, colleu unhas tenazas e deunolas: 

-“Arrincádelle  os  cravos  todos  á  táboa  e  mirade  se  podedes  deixar  a  madeira  como 
estaba antes”. 

Marta era a que máis o quería. Pero estaban demasiado profundos, demasiado 
espetados, e non eramos quen de quitalos. Tivo que axudarnos o señor Fontán, que sabía 
máis ca nós, e aínda así botamos o triple de tempo arrincándoos. O resultado final era ben 
pouco agradecido. A táboa de castiñeiro, antes tan lisa, víase agora chea de furados, como 
atacada por unha couza rabiosa. 

-“Cada  vez  que  digades  algo  de  alguén  –comentou o señor Fontán- cada vez que 
fagades algo do que nos teñades logo que arrepentir, cada vez que lle botedes as culpas a un 
amigo ou a un compañeiro sen estar seguros do que realmente fixo, pensade neste xogo dos 
cravos e a madeira. Podedes arrincas as puntas, pero unha vez metidos os cravos a táboa xa 
nunca será a que foi. 

¿Sabesdes unha cousa?. Non é certo que as palabras as leve o vento. Todo canto 
dicimos ou facemos, mesmo que sexa ás veces sen pensar, ou pensando só no noso proveito, 
deixa marcas. E os buracos quedan ahí para sempre”. 

  

Conto representado polo alumnado participante no Campamento de Convivencia Intercentros. 

